
I l november 2020 è stà in mais
cun fitg bler tschiel blau, in

mais d’atun plain colurs. Ina sur-
vista colurada.

I storgias nairas ha Viola Cadruvi
preschentà l’entschatta dal mais,

en furma da ses emprim cudesch
(verd) cun istorgias per part detg
macabras. L’autura ha ditg a la ver-
nissascha: «Jau hai plaschair, sche
lecturas e lecturs èn schoccads.»
Atgnamain ha l’autura procurà pir
la fin dal mais propi per il «scho-
cker». Ma da quai pli tard en
questa revista.

I l BAG ha lavurà quest onn da la
pandemia cun placats da tuttas

colurs: cotschen, oransch, mellen,
pink, blau. Ed il BAG ha scrit
quels placats en pliras linguas. Per-
fin en rumantsch – silmain qua u
là. Regularmain ha il BAG num-
nadamain emblidà Rumantschas e
Rumantschs. Il pli nov exempel:
In spot da reclama che va si e giu
en televisiun, cun Alain Berset e
cun trais (!) linguas naziunalas. Il
rumantsch è simplamain vegnì
«dimenticato», «oublié», «verges-
sen». Però tge vulain nus far? – In
studi dal Center per democrazia
ad Aarau è vegnì ad ina conclusiun
alarmanta quest mais: En 82 per-
tschient dals uffizis federals è il ru-
mantsch massivamain sutrepre-
schentà. I na faschess betg surstar,
sch’il BAG fiss tranter quels 82
pertschient.

I l november è adina il mais dals
chalenders rumantschs. Uschia

èn cumparids quest mais il «Ca-
lender per Mintga Gi», il «Calen-
der Romontsch» ed il «Chalender
Ladin». Entant che l’emprim è
vegnì ora per la 100avla giada, èn
ils auters er gia en lur 162avla e
111avla ediziun. Damai ina lunga,
lunga tradiziun. Interessant quest
onn: Gist dus chalenders mettan
las stailas en il center, cun in
tschiel stailì sin il frontispizi ubain
cun las stailas sco fil cotschen tras
l’entira publicaziun. Ed anc ina
spezialitad: tuts trais chalenders èn
blaus. Blau e stailas – quai tira en-
dament insatge: Fan ils chalenders
forsa omagi a l’elecziun d’in presi-
dent democrat en America?

I nsumma: Cotschen u blau? Re-
publican u democrat? Trump u

Biden? Teater u politica? Blond ar-
tifizial u grisch natiral? Cuntinuar
cun il cabaret u sa metter a la la-
vur? – Ils Americans han propi stuì
trair ina greva decisiun quest mais.
E perfin ussa, suenter la decisiun,
ston els sa dumandar: Vegnir co-
tschen da la vargugna u vegnir
verd da la gritta?

C havels grischs survegnan
plaunsieu ils abitants da

Susch. Dapi 50 onns spetgan els
sin in sviament. Ed ussa han els da
spetgar anc pli ditg, sco la FMR ha
rapportà quest mais – silmain dus
onns dapli, perquai ch’il Chantun
sto far ulteriurs scleriments. Il me-

dem vala per ils abitants da Sta.
Maria. Sch’i va uschè ditg cun
quels sviaments e scleriments, alu-
ra èsi plaunet era cler pertge ch’i
dat insumma en Engiadina e Val
Müstair ina «Uniun dals Grischs».

C havels grischs creschan forsa
bainbaud era als Medelins.

La vischnanca da Medel/Lucmagn
sto numnadamain tschertgar in
nov president u ina nova presiden-
ta. Rico Tuor chala suenter mo ina
perioda d’uffizi. Tenor in’intervista
cun la FMR al manca il spazi per
esser creativ en il post sco presi-
dent. Quai è apunta in dilemma:
Mo darar è la creativitad cumpati-
bla cun in post da presidi. Quai
senta er il president-artist actual da
San Murezzan, Christian Jott Jen-
ny. Mo che quel ha onn per onn
var 150000 francs dapli paja ch’il
capo da Curaglia.

Ils da Lai survegnan il 2025 in
campiunadi mundial da biat-

lon – l’emprima giada insumma
ha lieu in tal campiunadi en Sviz-
ra. E quai en ina disciplina, nua
che la Svizra n’ha anc mai gudag-
nà ina medaglia. Selina Gasparin
ha bain gudagnà ina giada ar-
gient, ma quai era «be» argient
olimpic. Damai, enfin dal 2025
avessan nus anc temp per forsa

avair alura tantas medaglias sco
autras grondas naziuns dal sport
d’enviern: la Rumenia, la Croazia
u l’Estonia.

AMüstair resta il mir dad ina
chasa amez vischnanca alv. I

manca anc adina il grond crucifix
vi da la chasa dal «pechin», il cru-
cifix baroc da var trais meters ch’è
quasi sin mintga segunda cartulina
postala da Müstair. Il possessur la-
scha restaurar dapi in brav temp
quella crusch. I dat però anc in’au-
tra supposiziun: Il possessur mon-
tescha pir puspè la crusch vi da sia
chasa, cura che l’uvestgieu ha in
nov uvestg. Damai: I pudess ir anc
intgins onns.

P er fitg bellas colurs en gasetta
han procurà quest mais ils uf-

fants da la scoletta da Trun. La re-
dactura da la FMR ha fatg ina visi-
ta a las 15 scolarettas e scolarets,
ed ella ha laschà raquintar tge
ch’els pensan da quest coronavirus.
Lur respostas valan la paina da
vegnir citadas anc ina giada. Dus
exempels: «Sch’ins ha in test posi-
tiv ston ins star en ina combra ed
astga vegnir ora mo per ir sin tua-
letta.» – «Mes geniturs han si ma-
scras neras cu ei lavuran ell’ustria,
quei ei mitgiert.»

Turnain damai per finir tar la
colur naira. Ch’i saja «nairas

uras», han scrit 77 dunnas en ina
brev averta la fin da quest mais.
Nairas uras per finalmain avair ina
presidenta da la Lia Rumantscha u
forsa in bel di era ina giada ina se-
cretaria generala. Scrit la brev ha
Viola Cadruvi – exact – l’autura
che schochescha gugent. Però tar il
president da la Lia Rumantscha,
Johannes Flury, n’han las dunnas
probablamain betg procurà per in
grond schoc. Quel ha plitost gì pla-
schair da la glista: Finalmain ha el
ussa enta maun ina glista cun ina
settantina da nums per sia succes-
siun l’onn proxim. El sez aveva gea
er candidà a sias uras mo perquai
che gnanc’olma n’aveva gì mustgas
a quel mument da candidar per il
presidi – ni um ni dunna.

In mais da pais
(fmr/dat) Tgeninas èn stadas las lin-
gias grassas e finas dal mais passà en
Rumantschia ed en il rest dal mund?
Quai sa dumonda la FMRmintga fin
dal mais. Tge paisa e tge paisa mo in
zichel? Nus laschain repassar scha-
betgs, dain ina survista casuala e com-
mentain quai cun in surrir. Mais per
mais illustrescha il Bregagliot ru-
mantsch Jon Bischoff il «Mais da pais»
cun in «schurnal grafic».

